
«Հայաստանի Հանրապետության գյուղատնտեսության սուբսիդավորման ուղղությունների հայեցակարգին հավանություն տալու մասին» Հայաստանի Հանրապետության կառավարության արձանագրային որոշման նախագծի վերաբերյալ շահագրգիռ նախարարությունների կողմից ստացված առարկությունների և առաջարկությունների, դրանց ընդունման կամ չընդունման վերաբերյալ
	Առարկության, առաջակության հեղինակը,

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ԳՆ ջրային տնտե​​սու​​թյան պե​տա​կան կո​միտե (Կո​միտեի նա​​խա​գա​հի 11.08.2016թ.                      N 01/06/1883-16 գրու​թյուն)
	Առաջարկություններ չկան:
	
	

	ՀՀ աշխատանքի և սո​ցի​ալական հարցերի նա​խարարություն (ՀՀ աշխատանքի և սոցիա​լա​կան հարցերի նախա​րարի 15.08.2016թ.                      N ԱԱ/ՀՄ-2-4/7452-16 գրություն)
	Առաջարկություններ և դիտողություններ չկան:
	
	

	ՀՀ ԳՆ Սննդամթերքի անվտանգության պե​տական ծառայություն (Ծառայության պետի 16.08.2016թ.                      N 01/13.2/2115-16
գրու​թյուն)
	   Բուսասանիտարիայի բնագավառում զանգվածային կիրառություն ունեն բույսերի պաշտպանության միջոց​ները, որոնք  ապահովում են բուսական արտադրանքի բերքատվությունը, որակական հատկանիշները և նվա​զեց​նում տնտեսական կորուստները: Հայաստանի Հանրա​պետությունում սոցիալ-տնտեսական իրավիճա​կով պայմանավորված՝ բույսերի հիվանդությունների և վնասատուների դեմ պայքարի միջոցառումներ գյուղա​ցիների կողմից չեն կիրառվում կամ կիրառվում են մասամբ, ինչի հետևանքով տուժում է թե բերքը, թե գյուղացիները, թե տնտեսությունը, ուստի առաջարկ​վում է հայեցակարգում ներառել նաև բուսաբուծու​թյունում օգտագործովող բույսերի առավել տարածված վնասակար օրգանիզմների դեմ պայքարի միջոցների սուբսիդավորումը:
	  Ընդունվել է: Կատարվել է համապատասխան լրացում:
	    Նախագծի 33-րդ կետը լրաց​վել է նոր ենթակետով հետևյալ բովանդակությամբ. <<5) բույ​սե​րի առավել տա​րածված վնա​սակար օրգա​նիզմների դեմ պայքար կազ​մա​կերպելու համար նախընտ​րելի է հա​մար​վում պայքարի միջոցների գնի մասնակի սուբսիդա​վորումը,>>



	ՀՀ տարածքային կա​ռա​վարման և զար​գաց​ման նախարարություն (նախարարի 18.08.2016թ.                      N 01/15․1/3404-16 գրու​թյուն)
	1. Առաջարկվում է  հայեցակարգում առա​ջի​կա 5-10 տարվա համար առանձնացնել արդի գյուղա​տնտես​ության համար այն նախընտրելի ու կարևո​րա​գույն ճյուղը (ճյուղերը), որի զարգացմանը նպա​տա​կաուղղված սուբսիդավորումն այն կդարձնի առավել արդյունավետ և այդ ճյուղում (ճյուղերում)  կհասցնի ռիսկերի նվազեցման: 

2. Անհրաժեշտ ենք համարում սուբսիդավորումը կա​տա​րել ըստ տարածաշրջանների, հաշվի առնելով տվյալ տարածաշրջանում գյուղատնտեսության նախ​ընտ​րելի ճյուղի զարգացման անհրաժեշտությունն ու արդյունավետությունը, ուստի առաջարկվում է մշակել սուբսիդավորման մեխանիզմներ, հաշվի առնելով տարածքային համաչափ զարգացման սկզբունքները:
3. Հայեցակարգի 34-րդ կետի վերաբերյալ առա​ջարկ​վում է հանել սուբսիդավորման տոկոսա​դրույք​նե​րը, ակնկալելով, որ սուբսիդավորման մեխանիզմների մշակման դեպքում նման հարցերը կկարգավորվեն այլ նորմատիվ ակտով (ակտերով):

4. Բնակլիմայական, էկոլոգիական անբա​րենպաստ պայմանների և տարերային աղետների արդյունքում առա​վել կարևորվում է կանխարգելիչ միջոցառումների իրականացման, արդիական տեխնոլոգիաների ներ​դրման, տեխնիկական վերազինման, ապահովա​գրա​կան համակարգի ներդրման համար սուբսիդավորումը: 

    Առաջարկվում է գյուղա​տնտեսական  նպա​տա​կա​յին վարկերի սուբսիդավորում, օրինակ` կաթիլային ոռոգման համակարգի, հակակարկտային ցանցերի, նոր սերնդի կոմբայնների, նոր մեքենա-սարքա​վորում​նե​րի, գյուղատնտեսական նոր տեխնոլոգիաների ձեռք բերման համար: 
	  Ընդունվել է: Կատարվել է համապատասխան լրացում:
Ընդունվել է: Կատարվել է համապատասխան լրացում:
  Ընդունվել է: Կատարվել է համապատասխան փոփոխություն:
  Ընդունվել է: Կատարվել է համապատասխան փոփոխություն:
	   Նախագիծը  լրացվել  է  նոր 34-րդ կետով, որտեղ ներկա​յաց​​ված է առաջիկա 5-10 տա​րի​ներին գյուղատնտե​սության ոլոր​​տում նախընտրելի սուբսի​դա​վորման ուղղություն​ները:
   Նախագիծը  լրացվել  է  նոր 35-րդ կետով, որտեղ ներկա​յաց​ված է գյուղատնտե​սության նախընտրելի ճյուղերի զար​գաց​​ման, տարածաշրջանային առանձ​​​նահատկությունների և տարածքային համաչափ զար​գացման սկզբունք​ների կի​րառ​​ման անհրաժեշտությունը:
  Նախագիծի 33-րդ (34-րդ)  կե​տի 1)-ին, 2)-րդ, 4)-րդ, 5)-րդ, 6)-րդ, 7)-րդ, 8)-րդ, 9)-րդ, 10)-րդ, 12)-րդ, 16)-րդ, 18)-րդ ենթա​կե​տե​րից հանվել են սուբսիդա​վոր​ման չափաքա​նակ​ների վերա​բերյալ դրույթ​ները:
  Նախագիծի 33-րդ (34-րդ) կե​տը լրաց​վել է նոր 17-րդ ենթա​կետով հետևյալ բովանդա​կու​թյամբ. <<17) գյուղա​տնտե​սության ոլոր​տում արդիական տեխնոլոգիա​ների (կաթիլային ոռոգման հա​մակարգի, հակա​կարկտային ցանցերի, նոր սերնդի կոմ​բայն​ների, նոր մեքենա-սար​քավո​րում​​ների, գյուղատնտե​սական նոր տեխ​նոլո​գիա​ների ձեռքբեր​ման) նպատա​կային մատչելի վար​կերի սուբսիդա​վորումը,>>:

	ՀՀ ֆինանսների նա​խա​րա​րություն (նախարարի ժամանակավոր պաշ​տո​նակատարի 19.08.2016թ.                      N 07/83-3/20654-16 գրու​թյուն)
	Նախագծին կից հայեցակարգն (այսուհետ` Հայե​ցա​կարգ) իր կառուցվածքով չի համապատասխանում ՀՀ կառավա​րության 22.01.2015թ. N 2 արձանագրային որոշ​մամբ հավանության արժանացած «Հայեցա​կար​գե​րի, ռազմավարությունների, ծրագրերի կազմման մե​թո​դական ուղեցույցով» (այսուհետ` Ուղեցույց) սահման​ված բովանդակությանն ու կառուցվածքին: Մասնա​վո​րա​պես, Հայեցակարգում չեն ներկայացվել իրակա​նաց​վելիք բարեփոխումների մոտավոր ժամկետները և ֆինանսական գնահատականը` ինչպես սահմանված է Ուղեցույցի 4-րդ և 6-րդ կետերով: 
Ուստի առաջարկում ենք Հայեցակարգի կառուց​ված​քը համապատասխանեցնել Ուղեցույցին: 

Ինչ վերաբերում է Հայեցակարգի առանձին բաժին​նե​րին, ապա հայտնում ենք հետևյալը.

1. Հայեցակարգի «I. Նախապատմություն և ներկա վի​​ճակը» բաժնում ներկայացվել են գյուղա​տնտե​սու​թյան ճյուղում պետական աջակցության և մասնա​վո​րա​պես՝ սուբսիդավորման գործիքների կիրառման նա​խա​պատմությունը և ներկայումս կիրառվող գործիք​նե​րը:
Սակայն ներկայացված տեղեկատվությունը պատկե​րա​ցում չի տալիս, թե այդ գործիքներից յուրաքանչյուրը կոնկրետ ինչպիսի ազդեցություն է ունեցել և ինչ ար​դյու​նավետություն է ապահովել գյուղատնտեսության ճյուղի զարգացումների համար: Այդ գործիքները հիմ​նա​կանում ներառվում են երկու խմբերում՝ ուղղակի և անուղղակի (հիմնականում՝ ենթակառուցվածքներ ուղղ​վող) և, ինչպես վկայում են տնտեսագիտական գրա​կա​նությունն ու միջազգային փորձը, ուղղակի վճարման գոր​ծիքները հիմնականում անարդյունավետ են: Հե​տևաբար միայն նշված գործիքների ազդեցության և ար​դյունավետության գնահատականները թույլ կտան այս ոլորտի պետական քաղաքականությունը դարձնել ավելի արդյունավետ և հասցեական: 

Ուստի առաջարկում ենք գնահատականների առ​կա​յու​թյան դեպքում լրամշակել հիշյալ բաժինը, իսկ դրանց բացակայության դեպքում՝ մշակել գործիքներ ազդեցության և արդյունավետության քանակական ու որա​կական գնահատականների իրականացման և հետագա ծրագրերում ներառման համար:

2. Հայեցակարգի 29-րդ և 44-րդ կետերի համաձայն Հայաստանի Հանրապետությունում 2015թ. գյուղա​տնտե​սական ապրանքների փոխադարձ առևտրի վրա խաթարող ազդեցություն ունեցող պետական աջակ​ցու​թյան միջոցների մակարդակը արտադրված գյուղա​տնտե​սական արտադրանքի համախառն արժեքի նկատ​մամբ կազմել է շուրջ 0.4%, այն դեպքում, երբ Առևտրի համաշխարհային կազմակերպության (ԱՀԿ) հան​դեպ ստանձնած պարտավորություններով թույլա​տրե​լի մակարդակը կազմում է ոչ ավելի, քան 5%: Ընդ որում 44-րդ կետում նշվում է նաև, որ համապա​տաս​խան բյուջետային ֆինանսական միջոցների առկա​յու​թյան պայմաններում, գյուղատնտեսության պետական աջակցության չափը ստանձնած պարտավորու​թյուն​նե​րի շրջանակներում կարելի է ավելացնել ավելի քան 10 անգամ:
Հայեցակարգի բովանդակությունից պարզ է դառ​նում, որ վերոնշյալ 0.4% ցուցանիշի հաշվարկներում նե​րառվել են միայն այն սուբսիդիաները, որոնք ուղղա​կի վճարումներ (հիմնականում՝ «դեղին զամբյուղ») են այն դեպքում, երբ ԱՀԿ 5% շեմային ցուցանիշը վերա​բերում է նաև այլ սուբսիդիաներին, մասնա​վո​րա​պես՝ հար​կային արտոնություններին: Ըստ ԱՀԿ «Սուբ​սի​դիա​ների և հակազդող միջոցների մասին համաձայ​նա​գրի» սուբսիդիաների մեջ ներառվում են ինչպես հար​կա​յին արտոնությունները, այնպես էլ պետական ա​ջակ​ցության այլ միջոցները, իսկ ըստ «Գյուղա​տնտե​սու​թյան մասին համաձայնագրի» այդ 5% շեմային մեծու​թյան մեջ ներառվում են նաև հարկային արտո​նու​թյուն​նե​րը: Ընդ որում ՀՀ գյուղատնտեսության ոլորտի հար​կա​յին արտոնությունները ներկայումս բավական մեծ են: Վերոնշյալ 0.4% ցուցանիշի հաշվարկներում հար​կա​յին արտոնությունների ներառման դեպքում Հայաս​տա​նի Հանրապետությունը այդ 5% շեմային ցուցանիշը գե​րա​զանցում է, ինչով էլ պայմանավորված գյուղա​տնտե​սության ճյուղը 2009թ.-ից հարկման նախա​պայ​ման է դրվել ԱՀԿ կողմից: Հետևաբար վերոնշյալ 0.4% ցուցանիշը թերագնահատված, իսկ սուբսիդիաների՝ 10 անգամ ավելացման հնարավորությունների առկայու​թյու​նը գերագնահատված են և վերանայման կարիք ունեն:   
Միաժամանակ նշենք, որ ինչպես Հայեցակարգի 29-րդ և 44-րդ կետերում, այնպես էլ ամբողջ Հայեցա​կար​գում «պետական աջակցություն» հասկացությունը հստա​կեցման կարիք ունի, քանի որ այն «սուբսիդիա» հասկացության հետ հաջորդաբար նույն իմաստով է կիրառվում: Մինչդեռ Հայեցակարգի բոլոր հատված​նե​րում անհրաժեշտ է կիրառել «սուբսիդիա» հասկա​ցու​թյու​նը, քանի որ աջակցությունն ավելի ընդգրկուն հաս​կա​ցություն է և բացի սուբսիդիայից ներառում է նաև բազմաթիվ այլ միջոցներ և գործիքներ:
3. Հայեցակարգի «V. Գյուղատնտեսության սուբ​սի​դա​վորման հիմնական ուղղությունները,  առաջարկվող լուծումները» բաժնում ներկայացվում են Հայաստանի Հանրապետությունում գյուղատնտեսության սուբսիդա​վոր​ման նախընտրելի ուղղությունները:
Ներկայացված ուղղությունները պատկերացում չեն տալիս, թե կոնկրետ որ տնտեսվարող սուբյեկտներն են լինելու դրանց շահառուները, այսինքն՝ չեն արտա​ցո​լում հայեցակարգի հասցեականությունը: Հետևաբար ան​հրաժեշտ է լրամշակել հիշյալ բաժինը՝ ներառելով նաև համապատասխան շահառուների վերաբերյալ տե​ղե​կատվությունը: Միաժամանակ առաջարկում ենք հա​նել հիշյալ բաժնի 33-րդ կետը, քանի որ վարկերի տո​կո​սադրույքների սուբսիդավորումը արդեն իսկ ներկա​յաց​ված է 34-րդ կետի 11-րդ ենթակետում: 

Բացի այդ 34-րդ կետի 12-րդ ենթակետում որպես Հայաստանի Հանրապետությունում գյուղատնտե​սու​թյան սուբսիդա​վորման նախընտրելի հիմնական ուղ​ղու​թյուն նախատեսվում է քննարկել ոռոգման ջրի սուբ​սի​դիաները ջրօգտագործողներին հասցեական տրա​մա​դրելու հնարավորությունները և մեխանիզմները:

Այդ կապակցությամբ հայտնում ենք, որ ՀՀ գյուղա​տնտեսության նախարարության ջրային տնտեսության պետական կոմիտեի կողմից ներկայացված և Մշտա​պես գործող տարածքային զարգացման և բնապահ​պա​նական նախարարական կոմիտեի 18.08.2016թ. կա​յա​ցած նիստում քննարկված ՀՀ կառավարության «Ոռոգման ոլորտի ֆինանսական կայունության բարե​լավ​ման ռազմավարությանը հավանություն տալու մա​սին» արձանագրային որոշման նախագծում ջրօգ​տա​գոր​ծողներին հասցեական սուբսիդիաների տրա​մա​դրման ձևին անցմանը անդրադարձ չկա:
4. Հայեցակարգի «VII. Ակնկալվող արդյունքները» բաժնի 40-րդ կետի համաձայն Հայեցակարգի դրույթ​նե​րի իրականացումից ակնկալվում են բարձր սոցիալ-տնտեսական արդյունքներ: Վերջինս լրացուցիչ մեկ​նա​բա​նությունների կարիք ունի, քանի որ բարձր սոցիալ-տնտեսական արդյունքները ենթադրում են որոշակի չափելի ցուցանիշներ և դրանց հասնելու ժամկետներ:
5. Հայեցակարգի «VIII. Հայեցակարգի դրույթների կիրառման ֆինանսական գնահատականը» բաժնի 43-րդ կետի համաձայն իրականացված սուբսիդավորման ծրագրերի  արդյունավետության մասին է փաստում այն հանգամանքը, որ նշված տարիներին հանրա​պե​տու​թյունում գրանցվել է գյուղատնտեսության բոլոր ճյու​ղերի արտադրության ծավալների զգալի աճ: Իսկ 45-րդ կետի համաձայն` առաջիկա տարիներին գյուղատնտեսության աճին էականորեն կնպաստեն պետական աջակցության միջոցները և գյուղա​տնտե​սության ոլորտում կանխատեսվող հավելաճը բազմակի անգամ կգերազանցի պետական աջակցության չափը: 

Կարծում ենք սուբսիդավորման ծրագրերի  ար​դյու​նա​վետության այս հիմնավորումը թերի է և առնչվում է սույն գրության 1-ին կետում ներկայացված դիտո​ղու​թյան հետ: Այսինքն՝ միայն համապատասխան գնահա​տա​կանների առկայությունը թույլ կտա կատարել նմա​նա​տիպ հիմնավորումներ: Հարկ է նշել, որ Հայե​ցա​կար​գում ներկայացված ցուցանիշների սուբսի​դա​վո​րումը գյուղատնտեսության համախառն արտադրանքի մեջ շատ փոքր կշիռ է կազմում, հետևաբար գյուղա​տնտե​սության ճյուղի միտումների վրա ավելի մեծ ազ​դե​ցություն են ունենում մնացած գործոնները (99.6%): Միաժամանակ, գյուղատնտեսության ոլորտում կան​խա​տեսվող հավելաճը բազմակի անգամ պետական աջակցության չափի նկատմամբ գերազանցման եզրա​հան​գումը կարծում ենք հիմնավոր չէ, քանի որ ենթա​դրում է, որ պետական աջակցության կամ սուբսիդիայի չափի ցանկացած ավելացում նպաստում է գյուղա​տնտե​սության աճին, այն դեպքում, երբ իրականում (ինչ​պես նշեցինք վերևում ուղղակի գործիքների կա​պակ​ցությամբ) հնարավոր է նաև, որ հակառակը տեղի ունենա:  
	  Ընդունվել է:       Կատարվել են համապատասխան լրացումներ:
  Ընդունվել է:  Կատարվել է համապատասխան լրացում:
  Ընդունվել է:  Կատարվել են համապատասխան փոփոխություններ:
  Ընդունվել է:  Կատարվել են համապատասխան փոփոխություններ:
  Ընդունվել է:  Կատարվել է համապատասխան լրացում:
  Ընդունվել է: Կատարվել է համապատասխան փոփոխություն:

  Ընդունվել է: Կատարվել է համապատասխան փոփոխություն:
 Ընդունվել է:  Կատարվել են համապատասխան փոփոխություններ:

	   Հայեցակարգի Նախագծի 34-րդ կետում ներկայացվել են առաջիկա 5-10 տարիների համար գյու​ղատնտե​սությու​նում սուբսիդա​վոր​ման նախ​ընտրելի ուղղությունները: Նա​խագիծը  լրացվել է ֆինան​սա​կան գնահատականի վերա​բերյալ 37-րդ կետով:
Հայեցակարգի Նախագծի <<I. Նա​խապատմություն և ներկա վի​​ճակը>> բաժնի 12-րդ կետի 2), 3), 4) ենթա​կետերը լրացվել են ծրագ​րերի արդյունավետու​թյան վերաբերյալ գնահատա​կան​ներով:
 Հայեցակարգի Նախագծի 29-րդ կետում կատարվել է լրա​ցումներ կապված <<պե​տա​կան աջակցու​թյան>> և <<սուբ​սի​դիայի>> հասկացու​թյուն​ների հետ: Իսկ 47-րդ (44-րդ) կետում նշված լրացում​ներից բացի հանվել է առաջին պարբերության վերջին նա​խա​դասությունը, որ վերա​բերվում էր պետա​կան աջակ​ցության ավելաց​ման չափին, որի փոխարեն նշված կետը լրացվել է նոր պարբե​րու​թյամբ՝ Առևտրի Համաշխար​հային կազ​մա​կեր​պության հանդեպ ստանձ​​նած պար​տավորու​թյուն​ների շրջանակ​ներում պետա​կան աջակցու​թյան տրա​մադրման ձևերի և հեռանկար​ների վերաբերյալ:
  Հայեցակարգի Նախագծի 29-րդ ու 47-րդ (44-րդ) կետե​րում և ամբողջ Հայեցա​կար​գում ճշգրտվել ու հստակեց​վել են <<սուբսիդիա>> և <<պետա​կան աջակցու​թյուն>> հաս​կացու​թյուն​ների կիրառման իմաստը:
  Հայեցակարգի Նախագծի V-րդ գլուխը լրացվել է շահա​ռուների շրջանակի վերա​բեր​յալ նոր՝ 38-րդ կետով: 

  Հանվել է Նախագծի 33-րդ կետը:

 Հայեցակարգի Նախագծի 33-րդ (34-րդ) կետի 13-րդ (12-րդ) ենթակետից հանվել է ջրօգ​տագործողներին հասցեական սուբ​սի​դիաների տրա​մա​դրման ձևին անցման  վերա​բերյալ դրույթը:
  Հայեցակարգի Նախագծի 43-րդ (40-րդ) կետը խմբագրվել է:
 Հայեցակարգի Նախագծի 46-րդ (43-րդ) և 48-րդ (45-րդ) կետերը խմբագրվել են, կապ​ված գյուղատնտեսու​թյու​նում սուբսիդավորման ծրագրերի ազդեցության գնա​հատական​ների հետ:


	ՀՀ բնապահպանության նախարարություն

(նախարարի 22.08.2016թ.                      N 1/04.3/11703-16 գրու​թյուն)
	1. նախագծի հայեցակարգի 34-րդ կետով ներ​կա​յաց​ված՝ գյուղատնտեսության սուբսիդավորման հիմ​նա​​կան ուղղու​թյուն​ներում առաջարկվում է ներառել ՝
1) երկար տարիներ չմշակվող, աստիճանաբար դեգ​րա​դացվող և գյուղատնտեսական նպատակներով շրջա​նառությունից դուրս մնացող հողերի օգտագործ​ման խնդիրը,

2)  օրգանական գյուղատնտեսության զարգացմանն ուղղված միջոցառումներ` նպատակաուղղված գյուղա​տնտե​սական մաքուր արտադրանքի շուկայի ձևավորմանը:
	  Ընդունվել է: Կատարվել է համապատասխան լրացում:

	   Նախագծի 33-րդ (34-րդ) կե​տը հա​մալրվել է նոր՝ 14-րդ և 15-րդ ենթակետերով:

	ՀՀ էկոնոմիկայի նախարարություն (նախարարի 29.08.2016թ.                      N 01/11.3/7134-16 գրություն)
	ՀՀ էկոնոմիկայի նախարարությունը «Հայաս​տա​նի Հանրապետու​թյան գյուղատնտեսության սուբսիդա​վոր​ման ուղղությունների հայեցակարգին հավանու​թյուն տալու մասին» Հայաստանի Հանրապետու​թյան կա​ռա​վարության արձանագրային որոշման նախագծի վերաբերյալ սկզբունքային առարկություններ չունի:

Միաժամանակ առաջարկում ենք գյուղա​տնտե​սության ոլորտում իրականացվող սուբսիդավորումը դարձնել նպատակային, հասցեական և միասնական ու հատկացնել ոչ թե մատակարարներին, այլ կոնկրետ գյուղացիական կամ ֆերմերային տնտեսություններին:

    Հարկ ենք համարում նաև նշել, որ սուբսիդավորումը պետք է ուղղված լինի մշակվող կուլտուրաների հեկտարներին կամ բուծվող անասունների գլխա​քանակին` նպատակ ունենալով նպաստել պարենային անվտանգության և պարենային ապահովության մակարդակի բարձրացմանը և հաշվի առնելով տվյալ 
տարածաշրջանի գյուղատնտեսության մասնագիտաց​վածությունը: 
	 Ընդունելի է:
 Նախագծով նախա​տես​ված գյուղատնտե​սության սուբսիդավոր​ման ուղղությունները հիմ​նականում իրակա​նացվելու են հասցեա​կան (կոնկրետ գյու​ղատնտեսությունում տնտեսավարողներին) աջակցության մեխա​նիզմներով և նպատա​կաուղղված են լինելու նամակում նշված նպա​տակի իրականացմանը:
	

	ՀՀ արդարադատության նախարարություն (նախարարի 12.10.2016թ. 
N 01/14/12912-16 գրություն)
	ՊԵՏԱԿԱՆ ՓՈՐՁԱԳԻՏԱԿԱՆ  ԵԶՐԱԿԱՑՈՒԹՅՈՒՆ
1. Նախագծի նախաբանում անհրաժեշտ է նշել ՀՀ կառավարության 2016 թվականի հունվարի 14-ի թիվ 131-Ն որոշման կրճատ անվանումը:

Նույն դիտողությունը վերաբերում է նաև նախագծով հաստատվող հայեցակարգի /այսուհետ՝ հայեցակարգ/ 6-րդ, 7-րդ և 8-րդ կետերում նշված ՀՀ կառա​վարության որոշումներին:

2. Նկատի ունենալով Հայաստանի Հանրապե​տու​թյան կառավարության 2015 թվականի հունվարի 22-ի նիստի N 2 արձանագրային որոշման հավելվածով հաստատված Հայեցակարգերի, ռազմավարություն​ների, ծրագրերի կազմման մեթոդաբանական ուղե​ցույցի պահանջները՝ նախագծով անհրաժեշտ է առան​ձին կետ սահմանել, որով ՀՀ գյուղատնտե​սության նախարարին կհանձնարարվի սույն որոշումն ուժի մեջ մտնելուց հետո համապատասխան ժամ​կետում ՀՀ կառավարություն ներկայացնել հայեցա​կարգի կատարումն ապահովող միջոցառումների ծրագիր, որում կնախատեսվեն համապատասխան միջոցառումների նկարագրերը, դրանց կատարման հստակ ժամկետները, ֆինանսավորման աղբյուրները, ինչպես նաև նախատեսվող միջոցառումների իրակա​նացմամբ ակնկալվող վերջնական արդյունքը: 
3. Հայեցակարգի 9-րդ կետում անհրաժեշտ է ճիշտ նշել ՀՀ կառավարության 2009 թվականի մայիսի 14-ի թիվ 551-Ն որոշմամբ հաստատված կարգի վերնա​գիրը, իսկ հայեցակարգի 10-րդ կետում անհրաժեշտ է նշել ՀՀ կառավարության 2008 թվականի թիվ 706-Ն որոշման ընդունման ամիսն ու ամսաթիվը:

4. Հայեցակարգի տեքստում անհրաժեշտ է ապահո​վել 12-րդ կետի 2-րդ և 4-րդ ենթակետերի պար​բերու​թյունների համարակալումը:
Նույն դիտողությունը վերաբերում է նաև հայեցա​կարգի 19-րդ կետի ենթակետերի համարակալմանը:
5. Հայեցակարգի 12-րդ կետի 5-րդ ենթակետում «կազմակերպա-իրավական տեսակի» բառերն անհրա​ժեշտ է փոխարինել «կազմակերպական-իրավական ձևի» բառերով՝ հաշվի առնելով ՀՀ քաղաքացիական օրենսգրքի պահանջները:

6. Հայեցակարգի 20-րդ կետում «Արտերկրում» բառն անհրաժեշտ է փոխարինել «Օտարերկրյա պետություն​ներում» բառերով՝ նկատի ունենալով «Օտարերկրա​ցիների մասին» ՀՀ օրենքի պահանջները:

7. Հայեցակարգի 26-րդ կետում հստակեցման կարիք ունի, թե ինչ «ընդունված չափանիշների» մասին է խոսքը:
	  Ընդունվել է: Կատարվել են համապատասխան փոփոխություններ:
  Ընդունվել է: Կատարվել է համապատասխան լրացում:
  Ընդունվել է: Կատարվել են համապատասխան լրացումներ:
Ընդունվել է:  Կատարվել են համապատասխան փոփոխություններ:
Ընդունվել է:  Կատարվել է համապատասխան փոփոխություն:
Ընդունվել է:  Կատարվել է համապատասխան փոփոխություն:
  Ընդունվել է: Կատարվել է համապատասխան լրացում:
	 Նախագծի նա​խաբանում նշվել է ՀՀ կառա​վարության 2016 թվականի հուն​վարի 14-ի թիվ 131-Ն որոշ​ման կրճատ անվանումը:

 Հայեցակարգի 6-րդ, 7-րդ և 8-րդ կետերում նշվել են ՀՀ կառա​վարության համապա​տասխան որոշում​ների կրճատ անվա​նում​ները:
Նախագիծը  լրացվել  է  նոր 2-րդ կետով, որով հանձնա​րար​վել է ՀՀ գյուղատնտե​սության նախարարին սույն որոշումն ուժի մեջ մտնելուց հետո վեցամսյա ժամ​կե​տում ՀՀ կառավարություն ներկա​յաց​​նել հայեցա​կար​գի կատա​րումն ապահովող միջոցա​ռումների ծրագիրը: 

 Հայեցակարգի 9-րդ կետում նշվել է ՀՀ կառավա​րության 2009 թվականի մայի​սի 14-ի թիվ 551-Ն որոշմամբ հաս​տատված կարգի ճիշտ վերնա​գիրը, իսկ 10-րդ կետում նշվել է 
ՀՀ կառավարության 2008 թվա​կանի թիվ 706-Ն որոշման ընդունման ամիսն ու ամսա​թիվը:
 Հայեցակարգի  12-րդ  կետի  2-րդ և 4-րդ ենթա​կետերի, ինչ​պես նաև 19-րդ կետի ենթա​կետերի համարակա​լումները ճշգրտվել են: 

  Հայեցակարգի  12-րդ  կետի 5-րդ ենթակետում «կազմակեր​պա-իրավական տե​սակի» բա​ռերն փոխարին​վել են «կազմա​կերպական-իրավական ձևի» բառերով:

 Հայեցակարգի 20-րդ կետում «Արտերկրում» բառը փոխա​րինվել է «Օտար​երկրյա պե​տու​թյուններում» բա​ռերով:
Հայեցակարգի 26-րդ կետում հստակեցվել է, որ խոսքն Առևտրի համաշխարհային կազմակերպության գյու​ղա​տնտեսության մասին հա​մա​ձայնագրի ընդունված չափա​նիշների մասին է:


